
தத்துவக் குறிப்புகள் శ 117
இதை நன்கு புரிந்து கொள்ளுகின்றபொழுது இறைவன் எங்கும் நிறைந்திருக்கும் பொருள் என்பதை ஒரளவு அறிந்து கொள்ள முடிகின்றது. இதனைத்தான் கம்பநாடனும்,
"சானிலும் உளன்.ஓர் தன்மை
யணுவினைச் சதகூ றிட்ட கோனினும் உளன்மா மேருக்
குன்றினும் உளன்.இந் நின்ற தூணினும் உளன்'
என் பாடலில் உணர்த்தியுள்ளான்.
இந்த வெட்டவெளிக்கு ஓசை தந்மாத்திரையாய் அமைந் துள்ளது. வெட்டவெளி முழுவதும் ஒசை தந்மாத்திரை நிறைந்துள்ளது. வெட்டவெளி முழுவதிலும் ஒசை வியாபக மாய் உள்ளது. மலையும், ஆறும், கடலும், ஒசைக்கு எல்லை போட்டுவிட முடியாது; வானொலி இக்கோட் பாட்டை மெய்ப்பித்து வருகின்றது. கடலடியினுள் நீர்மூழ்கிக் கப்பலிலிருந்தும் மிகுந்த ஆழத்தில் வெட்டப் பெற்றுள்ள சுரங்கங்களிலிருந்தும் வானொலியைக் கேட்கலாம். வானம் எங்கும் வியாபித்திருப்பது போன்று ஒலியும் வியாபகமா னது என்பது மெய்ப்பிக்கப்பெற்றுள்ளது. ஒலியைக் கேட்ட றிய நம்மிடத்துக் காது செவிப் புலன் உள்ளது.
இந்த வெட்டவெளியிலிருந்துதான் வாயு (காற்று) உண் டானது. இஃது எங்கும் வியாபகமானதன்று. பூமிக்கருகில் செறிந்தும், மேலே செல்லச் செல்லச் செறிவு குறைந்து கொண்டும் உள்ளது. காற்றே இல்லாத வெட்டவெளியும் உண்டு; புவிக்கு 200 கல் தொலைவுக்கு மேல் காற்றே இல்லை. காற்றின் தந்மாத்திரை ஊறு. காற்றின் துணையால் தொட்டுணர்தல் (நொப்புலன்) என்னும் பொறி நம்மிடம் அமைந்துள்ளது. வெப்பத்தையும தட்பத்தையும், கரட்டுந் தன்மையையும் மிருதுத் தன்மையையும் அறிவதற்கு நம் மேனி முழுவதிலும் நொப்புலன் பரவியுள்ளது.

		 இப்பக்கம் கடைசியாக 9 ஆகத்து 2018, 20:08 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

